
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 
ᓴᖅᑭᑕᐅᑲᐅᑎᒋᒋᐊᓕᒃ 

ᓄᓇᕗᑦ ᒐᕙᒪᖓ ᐅᑯᓇᙵᑦ 'ᑲᓇᑕᒥ ᐃᖅᑲᓇᐃᔭᕐᕕᑦᑎᐊᕙᐅᓛᑦ 

ᒪᒃᑯᒃᑐᓄᑦ ᐃᓄᖕᓄᑦ’ 

ᐃᖃᓗᐃᑦ, ᓄᓇᕗᑦ (ᔭᓄᐊᕆ 20, 2026) − ᓄᓇᕗᑦ ᒐᕙᒪᖓ ᐃᓕᓴᕆᔭᐅᓯᒪᕗᖅ 

ᐃᓚᒋᔭᐅᓪᓗᓂ ᑲᓇᑕᒥ ᐃᖅᑲᓇᐃᔭᕐᕕᑦᑎᐊᕙᐅᓛᖑᓂᖏᓐᓂᒃ ᒪᒃᑯᒃᑐᓄᑦ ᑲᓇᑕᒥ 100−ᖑᔪᓂ 

ᐃᖅᑲᓇᐃᔭᕐᕕᑦᑎᐊᕙᐅᓛᖑᖃᑕᐅᔪᓂᒃ 7−ᒋᓕᖅᑕᖓᓂ ᑭᖑᓕᕇᓂᒃ ᐊᕐᕌᒍᓂᒃ. 

"ᑕᐃᔭᐅᖃᑕᐅᓂᖅ ᑲᓇᑕᒥ ᐃᖅᑲᓇᐃᔭᕐᕕᑦᑎᐊᕙᐅᓛᖑᖃᑕᐅᓪᓗᓂ ᒪᒃᑯᒃᑐᓄᑦ ᐅᕙᑦᑎᓐᓄᑦ 

ᐱᒃᑯᒍᓱᑦᑎᐊᖅᐳᒍᑦ," ᐅᖃᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ ᐋᓂ ᑕᑦᑐᐃᓂ. "ᑖᓐᓇ 

ᐃᓕᑕᕆᔭᐅᔾᔪᑎ ᖁᕕᐊᓲᑕᐅᕗᖅ ᐱᓕᕆᐊᖏᓐᓂᒃ ᐊᒻᒪ ᐃᓕᖅᑯᓯᑦᑎᓐᓂᒃ ᓴᖅᑭᑎᑕᑦᑎᓐᓂᒃ 

ᒪᒃᑯᒃᑐᑦ ᐃᖅᑲᓇᐃᔭᖅᑎᕗᑦ ᐃᓚᐅᔪᓐᓇᖁᓪᓗᒋᑦ ᑐᑭᖃᑦᑎᐊᖅᑐᓂᒃ ᐱᕕᒃᓴᓂᒃ. ᓄᓇᕗᑦ ᒐᕙᒪᖓ 

ᐊᒃᓱᕉᑎᖃᖅᐳᖅ ᑲᔪᓯᑎᑦᑎᔪᒪᓪᓗᑎᒃ ᐊᔪᙱᓐᓂᕆᔭᐅᔪᓂᒃ ᑐᙵᓇᖅᑐᒥᒃ 

ᐃᓚᓕᐅᔾᔨᓯᒪᑦᑎᐊᖅᑐᒥᒡᓗ ᐃᖅᑲᓇᐃᔭᕐᕕᒋᔭᐅᔪᒥᒃ, ᐱᑎᑦᑎᕙᒃᖢᑎᒃ ᒪᒃᑯᒃᑐᓂᒃ 

ᐃᖅᑲᓇᐃᔭᖅᑎᓂᒃ ᐃᑲᔪᖅᑐᐃᓂᕐᒥᒃ ᐱᔭᕆᐊᖃᖅᑕᖏᓐᓂᒃ ᐊᖏᒡᓕᕙᓪᓕᐊᖁᓪᓗᒋᑦ 

ᐃᖅᑲᓇᐃᔮᕆᔭᒥᓂᒃ." 

ᖃᔅᓯᑲᓪᓚᑦ ᐱᓕᕆᐊᒃᓴᑦ ᓇᓗᓇᐃᖅᑕᐅᓚᐅᖅᐳᑦ ᓄᓇᕗᑦ ᒐᕙᒪᒃᑯᑦ ᓂᕈᐊᖅᑕᐅᑎᓪᓗᒋᑦ 

ᐃᓚᒋᔭᐅᓪᓗᑎᒃ ᑲᓇᑕᒥ ᐃᖅᑲᓇᐃᔭᕐᕕᑦᑎᐊᕙᐅᓛᖑᖃᑕᐅᓪᓗᑎᒃ ᒪᒃᑯᒃᑐᓄᑦ, ᐅᑯᓂᖓᓗ, 

ᐊᒫᖅᑖᕐᓂᖅ ᐃᓕᓐᓂᐊᖅᑕᐅᔪᒃᓴᖅ, ᑐᒡᓕᕆᔭᕗᑦ ᐃᓕᓐᓂᐊᖅᑎᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐱᓕᕆᐊᖅ ᐊᒻᒪ ᕼᐃᕗᓕᖅᑎᒃᕼᐊᓄᑦ ᓯᕗᓕᖅᑎᐅᓂᕐᒧᑦ ᐱᕙᓪᓕᐊᑎᑦᑎᓂᖅ. 

ᑲᓇᑕᒥ ᐃᖅᑲᓇᐃᔭᕐᕕᑦᑎᐊᕙᐅᓛᑦ ᒪᒃᑯᒃᑐᓄᑦ ᖁᕕᐊᓲᑎᖃᖅᐳᑦ ᑲᑐᔾᔨᖃᑎᒌᓂᒃ 

ᐃᖅᑲᓇᐃᔭᕐᕕᑦᑎᐊᕙᖕᓂᒃ ᐊᑐᐃᓐᓇᐅᑎᑦᑎᓲᓂᒃ ᒪᒃᑯᒃᑐᓄᑦ ᐱᓕᕆᔨᒻᒪᕆᖕᓄᑦ ᐃᖅᑲᓇᐃᔮᒥᓂᒃ 

ᐱᒋᐊᓕᓵᖅᑐᓄᑦ. ᑲᒻᐸᓂᐅᔪᑦ ᑕᕝᕙᓂ ᑎᑎᕋᖅᓯᒪᔪᓂ ᐃᓕᓴᕆᔭᐅᓯᒪᕗᑦ 

ᐱᔪᒥᓇᖅᓯᑎᑦᑎᕙᖕᓂᖏᓐᓄᑦ, ᐋᖅᑭᒃᓱᐃᕙᓪᓕᐊᓂᖏᓐᓄᑦ ᐃᑲᔪᖅᑐᐃᕙᖕᓂᖏᓐᓄᓪᓗ 

ᑭᖑᕚᕆᓂᐊᖅᑕᑦᑎᓐᓄᑦ ᑲᓇᑕᒥᐅᓄᑦ ᐊᔪᙱᓐᓂᕆᔭᐅᔪᓄᑦ. 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

